
Fernijing ma

Fernije en tintdekke binne de utkomst fan
keunstsinnige warberens, net it eksplisite
doel. De fernijingsmyte yn de Fryske
kultuernoata 2021-2024 blaast de
hjoeddeiske barbaren de wyn yn ’e seilen.

Iepen brief

@ Friduwih Riemersma

rief oan ‘e deputearre fan
Kultuer Sietske Poepjes.

Achte frou,

Stean my ta om, al hoe tankber oft
ik ek bin dat jo my stipen om in
pear Fryske literére boeken ut te
jaan, myn noed te uterjen oer jo
takomstige Fryske literatuerbelied.
Yn jo nije kultuernoata 2021-2024,
Nij Poadium, 1és ik dit: ‘In de Friese
letteren zien we de afgelopen jaren
onvoldoende vernieuwing’.

Hoe komme jo dérby?!

Ik bedoel dat net as ferwyt. Fan-
sels bin ik teloarsteld dat jo sa’n
negatyf oardiel op tafel smite as in
fait accompli, hatseflats. Want fan
2013 6f wurkje ik alle dagen fan de
wike lange oeren oan s Fryske
literatuer. Ik bestudearje dei yn dei
ut de literatuer sels en alle mooglike
middels om it letterefjild libben en
fol wiinder te halden. Fan 2015 6f
haw ik mei Abe de Vries tegearre it
folslein fergese Fryske literére tyd-
skrift Fers2, mei dizze jannewaris
245 daily average visits. Alle niimers
opnij soargje wy foar hege kwaliteit.
Us skriuwers stjoere alweroan stik-
ken yn dy’t dertit kippe fan oar-
spronklikheid.

Dat ik bedoel fan: wa hat jo,
deputearre, wiismakke dat der gjin
fernijing is?

Wa hat jo boppedat wiismakke
dat fernijing in doel wéze kin, lit
stean moat, fan literatuer? Wa hat jo
ynludstere: ‘Wat willen wij bereiken?
Het Fries en de streektalen zijn
zichtbaar via verhalen: kunst en
letteren’, want ‘voor het vertellen
van een verhaal begin je met taal’.
Dus ‘Wat gaan we doen?’: poadiums
en taalprogramma’s opsette. Hoe yn
fredesnamme soene ferhalen en
poadiums de oplossing biede kinne
foar it probleem dat jo yn us litera-
tuer gjin fernijing sjogge?

Krektlyn, en grif net los fan jo
beliedsplan, hold it tydskrift Ensafh
in ultrakoarte ferhalewedstriid.

Seagen jo nei de 38 ynstjoeringen -
dy’t hast allegearre wiinen - no
yniens fernijing? En as jo dy seagen,
hoe dan? Wat is it meganisme dat
ferhalen wer de fernijing bringe dy’t
jo misse?

Weér is jo nije literatuerbelied op
basearre?

Yn jo beliedspromofideo op
YouTube sizze jo dat jo harke ha nei
,,moaie opbouwende, krityske adfi-
zen”. De beliedsnoata sels seit dat jo
belied stuollet op, earst, deselde
bedriuwsanalyse as foar de kultuer-
noata ut 2018, as feroare der neat,
dy’t sjen liet hoe’t jo jo jild en mins-
ken it béste 6fwoegen tsjin de ek-
sterne risiko’s fan merk en konkur-
rinsje. Twad fierden jo fraach- en
probleemoplospetearen mei ‘spelers
uit het veld’. De spilers, dat wiene
twa nofhinklike adfyskommisjes,
sizze jo, ien foar museums en ien
foar keunstynfrastruktuer, dus de
samling iepenbiere foarsjenningen
yn Fryslan dy’t it draaien fan aller-
hanne keunstaktiviteiten mooglik
makket. Dy twa makken ien adfys-
rapport.

Yn dat rézich kleure adfys fan
109 A4-siden dat jo grutsk Ginder de
earm ha, neame de adfiseurs it wurd
literatuer acht kear. Hja kenne de
literatuer - net de Fryske mar alle -
in byrol ta op it poadiumfestival
Explore the North, it popkultureel
festival Into The Great Wide Open,
it festival Kunstmaand Ameland, de
‘keunstriite’ Open Stal en yn it
ekonomysk stimulearringsprogram-
ma City of Literature Ljouwert. Yn
har adfys gunne hja letteren gjin
selsstannige rol. Dat de Fryske lette-
ren har te min fernije sizze se net.
Oeps.

‘Fernijing’ waard krekt kultuer-
beliedsjargon yn de tweintichste
ieu. Fansels fernije keunstners al
stnt it begjin fan it minskdom:
fernijen hat altyd in natuerlik part
fan it keunstfak west. Shakespeare
en syn kollega’s wapperen der net
mei as marketingmiddel. Fernije en
tntdekke wiene de titkomst fan har
keunstsinnige warberens, net it
eksplisite doel. Mar de fernijingsmy-
te blaast de hjoeddeiske barbaren de
wyn yn ‘e seilen. Minsken mei

kket gjin keunst

Dichter Ria Westerhuis draacht foar it eigen wurk op it earste Poézy & Storytelling Festival yn de Harmonie yn
Ljouwert. Foto: Hoge Noorden/Jacob van Essen

Fernijen hat altyd in
natuerlik part fan it
keunstfak west.
Shakespeare en syn
kollega’s wapperen
der net mei as
marketingmiddel

macht sette fernijing op it plak fan
kwaliteit, as hie it wat te krijen mei
echte keunstkwaliteit. Dy’t aansen,
kom dat sjen! noch nea bard!, de
earste dichtbondel mei folslein
swarte siden dtbringt wint de Gys-
bert Japicxpriis.

Bringe jo dus asjeblyft kwaliteit
werom ta it doel fan literatuerbe-
lied.

De kearn fan kwaliteit is tinder-
dompeling, sa kinne de echte ‘spi-
lers’ jo fertelle: literére keunst is
lykas de oare keunsten in inder-
dompeljende keunst. Wy tinderfine
wat it is om in oar minske te
wézen.

Dy literére inderfining skoarje jo
troch skriuwers en lézers deryn te
beheljen mei sekuer gearstalde
utfieringen en wurkploegen—poadi-

ums of ferhalen binne fierste oer-
flakkich—sadat se sosjaal kapitaal
opbouwe. Bringe jo profesjonele
skriuwers en middelbere skoalbern
byinoar, dan leare jo bern om better
te skriuwen en ynspirearje jo har
om in artistyk libben nei te stribjen,
wat trouwens mear sukses jaan kin
yn alle karriéres. Stypje jo skriu-
wers, troch har te earjen en har
allegearre beurzen te jaan, ynstee
fan ien tafalligenien in grutte jild-
priis sadat jo alle oaren tintmoedig-
je, dan bouwe jo oan in stabile
mienskip fan keunstprofesjonals
dy’t de keunst ferbetterje sille—net
fernije: ferbetterje.

Mei rju achtinge, deputearre.

